114 # 2RF~WFL7 P FLHFROAEFTTY

Frx [PRFF] WY F2 e %545

semagaku a kicaquan tua ljinautjiyaan

mapuzangal aken a semagaku a kicaquan tua ljinautjiyaan nutiav.
selangda aken tu muri tjuruvu a setjaizua tua ljavek a mangtjez imaza i
taiwan a kicaquan tua ljinautjiyaan. namasanpazangal anga a kai a
ljinautjiyaan i pulingetj i kacauan.

kapatagilj a sinsi a temulu tjanuamen i kakituluan, inika madjuludjulu a
paqulid, kisamuljamuljamen a mapuljat a patjekakaiyan ta ljinautjiyaan.
masanliyaliyav a maretimalji a ljingav. pitua maalang a maretimaljimalji a
ljingav, tja pavavalidilidien a tja sema, namaya tua penilig tua papuzaljuman
a kuppu, tja sipilig tua sisedaljepan a tja pizuanan.

pasepualangen amen nua sinsi uta, nu paljevavaw kata nu sipazaljeleng
a ljingav maretimalji a patarevan, pakapazangal amen a masantalj. paqulid
tu nasemamalji sa kai nua ljinautjiyaan!

kasematjumaq aken, saljinga aken tu ljemuatjiyan, sa kepagayam a
pavavalidilidi tua kusema katua ku angalj, salivalav ti vuvu kalemangda
tjanuaken. sa kivadag timadju “makuda sun? anemayamaya sun?” aya. “a i,
vuvu, mana ljemautjiyatjiyaan aken.” aya aken a temevela. “vadradra,
macaqu sun tucu a miljautjiyaan.” djemelidjeli ti vuvu a givuivu.

katiyav anga , pakituluin amen nua nia sini ta ljinautjiyaan a vecik.

kapacunamen tua sinivecik na sinsi, izua pakanguanguag, izua zuma uta a
marekutj tua ku salasaladj a kitulu. kavililj anga puliyaliyav amen a venecik
a kicaguan tua zua “ta” a vecik. gata inika pakanguanguaqg tua nia vincikan a
vecik. aicu a “ta” a veicik a ljinautjiyaan mavan a kudrakudral a siaya. a
Kinavecivecikan izua a i vecekadan a “cau”, aicu a “‘cau” mavan a caucau a
siaya, a sinipadalji.

gau kasematjumag angaken, ku sivecik ti vuvu tua zua “cau” a vecik,
sa ku tjaucikeli timadju tua sinipadalji nua za “cau” a vecik. “a i anga lja,
nguag angata a su vincikan. sa kisun a masancaucau anga.” aya ti vuvu

tjanuaken a temevela.

